
1. Biliklər bazalarının tanıma prosesində istifadə olunmaqla assosiativ prinsipə uyğun çoxsəviyyəli tanıma 

sisteminin strukturu işlənmişdir. 

2. Koxonenin özü-nizamlanan xəritələri vasitəsilə Azərbaycan dilinin çap əlyazma əlifbasının klasterləşməsi 

aparılmış və onların informativ sahələri təyin olunmuşdur. 

3. Azərbaycan əlifbasının xüsusiyyətlərini nəzərə alaraq təkmilləşmiş PDC (Peripheral Distributivity 

Contribution) əlamətləri tədqiq edilib. 

4. Qeyri-səlis çoxluqlar üçün yeni hamar mənsubiyyət funksiyaları sinfi təklif və tədqiq olunmuşdur. 

5. Süni neyron şəbəkələr vasitəsilə çap əlyazmalarını tanıyan biliklər bazasını istifadə etməklə çoxsəviyyəli 

tanıma sistemi üçün proqram təminatı yaradılmışdır. 

6. Nitqin əsas əlamətlərini ifadə edən MFCC və LPC kepstralların nitqi tanıma sistemində istifadəsi tədqiq 

edilmiş və əlamətlərin sistemdə tətbiqinin effektivliyi təsdiq edilmişdir. 

7. Azərbaycan sözlərinin tələffüzünün zaman intervalında dəyişmə diapazonuna uyğun təsnifatı məsələsi 

və bu zaman meydana çıxan problemlər tədqiq edilib. Bu cür təsnifatlanma nitqi tanıma sisteminə 

tətbiq edilib və yüksək tanıma nəticəsi əldə edilmişdir. 

8. LPC və MFCC əlamətləri əsasında nitqi tanıma sistemləri qurulmuşdur və nitqi tanımanın keyfiyyətinin 

yüksəldilməsi üçün onların tanıma sistemində birgə istifadəsi tətbiq olunmuşdur. 

9. Tanımanın keyfiyyətini yüksəltmək üçün müxtəlif başlanğıc nöqtələrdən öyrədilmiş neyron şəbəkələrin 

birgə istifadəsi nitqi tanıma sisteminə tətbiq edilmişdir. 

10. Neyron şəbəkə modelindən istifadə olunmaqla aparılan çoxsaylı eksperimentlərin nəticələrinin analizi 

əsasında, nitqi tanıma sisteminin qurulması üçün istifadə olunan alqoritmlərdə iştirak edən 

parametrlərin effektiv qiymətləri təyin edilmişdir. 

11. İnformasiyanın məsanının təyini üçün semantik gizli Markov modeli (GMM) insan-kompüter dialoq 

sisteminə tətbiq edilmişdir. Burada seçilmiş dialoqlar üçün keçid matrisi və ayrı-ayrı vəziyyətlərdə 

müşahidə ehtimalı matrisi qiymətləndirilimişdir. Alternativ Viterbi alqoritmi vasitəsilə adekvat dialoq 

strategiyası müəyyənləşdirilmişdir. 

12. Qeyri-səlis çoxluqlar nəzəriyyəsi və təklif olunmuş mənsubiyyət funskiyalarının tətbiqi ilə istifadəçinin 

ilk sualından onun niyyətinin təyini məsələsi həll edilmişdir. 

13. Neyron şəbəkə modelindən istifadə olunmaqla aparılan çoxsaylı eksperimentlərin nəticələrinin analizi 

əsasında, nitqi tanıma sisteminin qurulması üçün istifadə olunan alqoritmlərdə iştirak edən 

parametrlərin effektiv qiymətləri təyin edilmişdir. 

Dialoq idarəetmənin keyfiyyətini artırmaq üçün qeyri-səlis analizin və smeantik GMM alqoritmin birgə 

istifadəsi təklif edilmişdir. 

